
[bookmark: _Hlk44354799]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

[bookmark: _Hlk44359539]1. Անհրաժեշտությունը։ «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է Վարչապետի աշխատակազմ ներկայացված «Սպանդանոցային ծառայություն մատուցող տնտեսավարողների աջակցության ծրագիրը հաստատելու մասին Կառավարության որոշման նախագծի ընդունման արդյունքում առաջացող պարտավորությունների կատարումն ապահովելու անհրաժեշտությամբ։
2. Ընթացիկ իրավիճակը և խնդիրները։ Մսի իրացման շղթայում սպանդանոցների դերը մեծացնելու, դրանք որպես լոգիստիկ կենտրոն կայանալու հարցում աջակցելու, մսեղիքի իրացումը սպանդանոցների միջոցով իրականացնելու և շրջանառության ու ԱԱՀ հարկ վճարող տնտեսավարողների համար հավասար մրցակցային պայմաններ ստեղծելու նպատակով մշակվել և սահմանված կարգով Վարչապետի աշխատակազմ է ներկայացվել Սպանդանոցային ծառայություն մատուցող տնտեսավարողների աջակցության ծրագիրը, ըստ որի մինչև 2025 թվականի դեկտեմբերի 30-ը տնտեսավարողին կտրամադրվի աջակցություն՝ սպանդանոցային գործունեության արդյունքում խոշոր եղջերավոր կենդանիների սպանդից ստացված մսեղիքի իրացման՝ ԱԱՀ-ով հարկման օբյեկտ համարվող գործարքների հարկման բազայի նկատմամբ հաշվարկված ԱԱՀ-ի գումարների և խոշոր եղջերավոր կենդանիների ձեռքբերման ԱԱՀ-ի հաշվանցվող (պակասեցվող) գումարների դրական տարբերության 75%-ի չափով։
 Սպանդանոցային ծառայություն մատուցող տնտեսավարողների աջակցության ծրագրի իրականացման համար առաջացող պարտավորությունները գնահատվում են շուրջ 200.0 մլն դրամ։
3. Կարգավորման նպատակը և բնույթը։ Նախագծով առաջարկվում է «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում կատարել վերաբաշխում, լրացում և Կառավարության 2023 թվականի դեկտեմբերի 28-ի N 2323-Ն որոշման մեջ կատարել համապատասխան փոփոխություններ և լրացումներ, ըստ որոնց՝
- 1022 Գյուղատնտեսության խթանման ծրագրում լրացվում է նոր «Սպանդանոցային ծառայություն մատուցող տնտեսավարողների աջակցության ծրագիր» միջոցառումը, որի իրականացման նպատակով անհրաժեշտ 200․0 մլն դրամը հատկացվում է 1187 Գյուղատնտեսության արդիականացման ծրագրի 12004 «Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագիր» միջոցառումից՝ վերաբաշխում կատարելու միջոցով։ 200․0 մլն դրամ բյուջեն բաշխվում է հետևյալ համամասնությամբ՝ ինն ամսում 50.0 մլն դրամ, տարեկան 200.0 մլն դրամ, իսկ շահառուների պլանավորվող թիվը կազմում է 10։
4. Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Էկոնոմիկայի նախարարության կողմից: Որոշման նախագծի մշակմանն այլ  ինստիտուտներ և անձինք չեն մասնակցել: 
5. Ակնկալվող արդյունքը։ Նախագծի ընդունման արդյունքում  հնարավորություն կլինի սպանդանոցային ծառայություն մատուցող տնտեսավարողներին տրամադրել աջակցություն սպանդանոցային գործունեության արդյունքում խոշոր եղջերավոր կենդանիների սպանդից ստացված մսեղիքի իրացման՝ ԱԱՀ-ով հարկման օբյեկտ համարվող գործարքների հարկման բազայի նկատմամբ հաշվարկված ԱԱՀ-ի գումարների և խոշոր եղջերավոր կենդանիների ձեռքբերման ԱԱՀ-ի հաշվանցվող (պակասեցվող) գումարների դրական տարբերության 75%-ի չափով։
6. Ներկայացվող հարցի կապակցությամբ լրացուցիչ ֆինանսական միջոցների անհրաժեշտությունը և Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները – Նախագծի ընդունման դեպքում Էկոնոմիկայի նախարարությանը լրացուցիչ ֆինանսական միջոցներ հատկացնելու անհրաժեշտություն չի առաջանում, քանի որ 12004 «Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագիր» միջոցառման 2024 թվականի հաստատված բյուջեից ակնկալվում է 200.0 մլն դրամի չափով ավելցուկ, ինչը պայմանավորված է այդ միջոցառման գծով 2023 թվականի փաստացի լիզինգային պորտֆելի՝ նախորդ տարվա փաստացի լիզինգային պորտֆելի համեմատությամբ 10.2 մլրդ դրամի չափով նվազեցմամբ։
Սպանդանոցային ծառայություն մատուցող տնտեսավարողների աջակցության ծրագրի իրականացման համար անհրաժեշտ շուրջ 200.0 մլն դրամը  կհատկացվի Էկոնոմիկայի նախարարության կողմից իրականացվող 1187 Գյուղատնտեսության արդիականացման ծրագրի 12004 «Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագիր» միջոցառման իրականացման համար հատկացված բյուջեից՝ վերաբաշխում կատարելու միջոցով, ընդ որում նշված ծրագրի գծով ոչ ֆինանսական ցուցանիշների փոփոխություններ չեն նախատեսվում։
    7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Նախագծի ընդունումը բխում է Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի «9.4 Ագրոպարենային արտադրանքի իրացման և արտահանման խթանում» միջոցառման «Հումքի մթերման գործընթացին, կոնյակի ու կոնյակի սպիրտի արտահանմանն աջակցություն, ինչպես նաև գինեգործության ու կոնյակագործության արտադրության խթանման արդյունքում առաջիկա 5 տարիներին հումքի մթերման և թողարկվող արտադրանքի ծավալների ավելացում մինչև 50 %-ով կամ տարեկան շուրջ 10%-ով» ակնկալվող արդյունքից (հղում՝  https://www.arlis.am/Annexes/6/2021_N1902hav.1.pdf)։ 
